
Musulunci kamar yadda
Al-Qurani ya bayyana

yaqar ku don ku xaukaka
kalmar Allah, kuma kada ku

Alkur'ani (2:190)

Idan kuma suka karkato ga
sulhu, to sai kai ma ka
karkato gare shi, ka kuma
dogara ga Allah. Lalle Shi

Mai ji ne Masani

Alkur'ani (8:61)

© Suna kuma tambayar ka game

da ruhi. Ka ce da su: “Shi ruhi
yana daga al’amarin

Ubangijina, ba abin da aka ba

ku na ilimi sai xan kaxan.”

Alkur'ani (17:85)

“(Su ne) waxanda suka yi
imani, zukatansu kuma suna
nutsuwa da ambaton Allah. Ku

saurara, da ambaton Allah ne

“\ff
zukata suke nutsuwa o

Alkur'ani (13:28)

Allah Ya saukar da mafi kyan zance: Alqur’ani
mai kama da juna, mai biyunta (saqo), tsikar
fatun waxanda suke tsoron Ubangijinsu suna
tashi, sannan fatunsu su yi taushi, zukatansu
kuwa su koma zuwa ambaton Allah. Wannan
ita ce shiriyar Allah, Yana shiyar da wanda Ya
ga dama da ita. Wanda kuma Allah Ya vatar to

ba shi da mai shiryar da shi

Alkur'ani (39: 23)

Shin ba za su yi zuzzurfan tunani game
da (ayoyin) Alqur’ani ba ne? Kuma da a
ce ya kasance daga wajen wani yake ba
Allah ba, tabbas da sun sami savani mai

yawa a cikinsa

Alkur'ani (4:82)

Da kuma masu rige-rige (zuwa alheri). Waxannan su ne makusanta. A cikin gidajen
@) Aljanna na ni’ima. Su jama’a ne (masu yawa) daga (al’'ummun) farko. Kuma kaxan
’)‘)s ne daga (a’'ummun) garshe. Suna kan gadaje masu adon zinari. Suna kishingixe a
kansu suna fuskantar juna. Yara samari dawwamammu (masu hidima) za su riqa
zagaya su. Da kofuna (marasa mariqai) da butoci masu hannaye da kuma qoquna na
giya. Ba sa ciwon kai saboda ita, kuma ba sa buguwa. Da kuma ababan marmari na
abin da suke so su zava. Da kuma naman tsuntsaye na abin da suke sha’awa. Da
kuma matan Hurul-Ini. Kamar misalin lu’ulu’u da yake cikin kwasfa. Sakamako ne
na abin da suka kasance suna aikatawa. Ba sa kuma jin wani zancen banza da mai sa
zunubi a cikinta. Sai dai faxar salamun-salamun. Ma’abota hannun dama kuwa,
mamakin darajar ma’abota hannun damal!. Suna cikin ‘ya’yan itacen magarya marasa
gaya. Da kuma ayaba mai ‘ya’ya dava-dava. Da inuwa madawwamiya. Da kuma
ruwa mai kwarara. Da ababen marmari masu yawa. Ba masu yankewa ba kuma ba
ababen hanawa ba. Da shimfixu masu daraja. Lalle Mu ne Muka qage su (‘yan matan
Aljanna) sabuwar qagowa. Sannan Muka sanya su budurwai. Masu begen mazajensu,

tsarekun juna. Don ma’abota hannun dama. Su jama’a ne (masu yawa) daga

(al’'ummun) farko. Kuma jama’a ne (masu yawa) daga (al’'ummar) qarshe.

Alkur'ani (56: 10-40)

Sai Allah Ya kare su (daga) sharrin wannan ranar Ya kuma ba su haske (a
fuskokinsu) da kuma farin ciki. Ya kuma saka musu da Aljanna da alharini
)= saboda haqurin da suka yi. Suna masu kishingixa a cikinta a kan gadaje; ba
sa ganin rana ko jin tsananin sanyi a cikinta. Inuwoyinta kuma suna kusa
da su, an kuma hore musu ‘ya’yan itatuwanta matuqar horewa. Ana kuma
kai-kawo a tsakaninsu da qorai na azurfa da kofuna waxanda suka kasance
na qarau. Qarau xin na azurfa ne, sun auna su, aunawa daidai da bugqata.
Ana kuma shayar da su wata giya a cikinta, wadda mahaxinta ya kasance
citta mai yatsu ce. Wani marmaro ne a cikinta da ake kiran sa Salsabilu.
Samari hadimai dawwamammu (da ba sa tsufa) kuma suna kai-kawo
tsakaninsu, idan ka gan su sai ka yi tsammanin su wani lu’ulu’u ne da aka
baza. Idan kuma ka yi kallo a can, za ka ga ni’ima da kuma mulki
gasaitacce. Suna sanye da korayen tufafin alharini marar kauri da na

alharini mai kauri; aka kuma yi musu ado da warawarai na azurfa, S\
Ubangijinsu kuma Ya shayar da su abin sha mai tsarki. Lalle wannan ya )
kasance sakamako ne a gare ku, kuma aikinku ya kasance abin godewa

Alkur'ani (76: 11-22)

/™ jayayya game da Ubangijinsu (wato addininsu); waxanda suka
kafirce sai aka xinka musu tufafi na wuta, kuma ana zuba musu
tafasasshen ruwa ta saman kawunansu. Ana narka abin da yake

cikinsu da shi (tafasasshen ruwan) da kuma fatu. Suna kuma
(shan duka) da gudumomi na baqin qarfe. Duk sanda suka yi
nufin fita daga cikinta (wutar) saboda baqin ciki sai a sake

mayar da su cikinta, (a ce da su): “Ku xanxani azabar gobara.”

Alkur'ani (22:19-22) 7 7

Lalle Mun yi muku gargaxin azaba ta
kurkusa, a ranar da mutum zai ga abin
da hannayensa suka gabatar (na alheri

ko na sharri), kafiri kuma ya riqa cewa:

“Ina ma da na zama turvaya!”

Alkur'ani (78:40)

